53. stjórnarfundur  LSE haldinn í Bændahöllinni 1. júní 2010 kl. 12:30
Dagskrá:
1. Kl. 12:30  Fundur settur. Fundargerð síðasta stjórnarfundar.
2. Fréttir úr starfi félaganna – stjórnarmenn segja stuttlega frá því helsta.
3. Fundur með forystu Bændasamtakanna.
4. Skýrsla framkvæmdastjóra fyrir síðasta ár.
5. Ársreikningur 2009 lagður fram til samþykktar og undirritunar – Þórarinn.
6. Styrkumsókn vegna óhefðbundinna nytja  í skógi – Björn.
7. Við skógareigendur – Reynir.
8. Kolefnismál – María E. Ingvadóttir formaður LSE-nefndar um kolefni – kl. 15:00.
9. Lögfræðiálit á eignarhaldi skógarins – Björn.
10. Búnaðarþing – yfirlit Edda.
11. Jóns Birgis nefnd, staða mála - Edda.   
12. Framtíðarstefna um skógrækt á Íslandi – Jóns Birgis. nefnd, – Edda.
13. Aðalfundur LSE 2010 –  Þórarinn/Björn.
14. Aðalfundur CEPF í Tékklandi – framtíðaraðild að CEPF – Björn.
15. Fagráðstefna 25. og 26. mars – Edda/Björn.
16. Ferðakostnaður stjórnarmanna.
17. Næsti stjórnarfundur.
18. Önnur mál.
1. Kl. 12:40 setti formaður, Edda Kr. Björnsdóttir fundinn og bauð menn velkomna. Auk hennar voru mætt Björn B. Jónsson, Ásvaldur Magnússon, Þórarinn Svavarsson, Anna Ragnarsdóttir og Reynir Ásgeirsson sem reit fundargerð. Því næst var fundargerð síðasta stjórnarfundar borin upp til samþykktar og var hún samþykkt samhljóða.

Edda óskaði næst eftir að fá að taka fyrir 10., 11. og 12. lið dagskrár og var það samþykkt. Hún sagði að miklar umræður hefðu farið fram um ESB á Búnaðarþingi og í „Jóns Birgis” nefnd, að vonum. Sauðfjárbúskapur og skógrækt myndu líklega fara skást út úr ESB aðild.
2.  Anna skýrði frá aðalfundi Félags skógarbænda á Norðurlandi sem haldinn var 9. apríl sl. á Narfastöðum í Reykjadal. Nokkur halli var á rekstrarreikningi félagsins vegna aðalfundar LSE á síðasta ári. Félagsmönnum hefur fækkað um 34 á árinu. Erlingur Aðalsteinsson frá Tungufelli kom inn í stjórn í stað Sigrúnar Grímsdóttur. Erindi á fundinum fluttu Valgerður Jónsdóttir og Þröstur Eysteinsson.
Þórarinn sagði frá aðalfundi FsV 15. apríl sl. að Hótel Hamri í Borgarfirði. Þar fluttu tveir skógarbændur og nemendur í skógfræði við LBHÍ erindi um lokaverkefni sín, Lilja Magnúsdóttir, „Hrossabeitartilraun í birkigróðursetningu” og Else Möller, „Hraðræktun jólatrjáa á ökrum.” Sigvaldi Ásgeirsson framkvæmdastjóri, sagði frá stöðu og framtíðarhorfum Vesturlandsskóga.
Ásvaldur upplýsti að aðalfundur Félags skógarbænda á Vestfjörðum verður á Kaffi Rís á Hólmavík 13. júní n.k. Þar mun Sæmundur Þorvaldsson, framkvæmdastjóri Skjólskóga, m.a. flytja lokaritgerð sína sem hann skilaði inn í skógfræðinámi sínu við LBHÍ á Hvanneyri.
Björn B. sagði frá því að aðalfundur FsS hefði verið á Suðurnesjum í apríl sl. Fundurinn samþykkti stækkun svæðis félagsins sem nær nú yfir allt svæði Suðurlandsskóga. Þá samþykkti fundurinn einnig breytingu á nafni félagsins. Nú heitir það Félag skógareigenda á Suðurlandi, en skammstöfun er óbreytt, FsS. María E. Ingvadóttir hefur tekið við formennsku í stað Agnesar Geirdal.
3.  Kl. 13:22 mættu Haraldur Benediktsson formaður Bændasamtaka Íslands og Eiríkur Blöndal framkvæmdastjóri. Haraldur kynnti hugmyndir um að gera búgreinasamning milli Búnaðarfélags Íslands, skógarbænda og ríkisins og væntir þess að BÍ og LSE skoði málið áfram. Formanni og framkvæmdastjóra falið að halda fund með aðstoðarmanni ráðherra og ræða þessi mál. Lagt til að Valgerður Jónsdóttir verði með þeim á fundinum.

4.  Ársskýrsla framkvæmdastjóra fyrir síðasta ár lögð fram og samþykkt.
5.  Ársreikningur 2009 lagður fram til samþykktar og undirritunar. 
6.  Sótt var um styrk til Nýsköpunarmiðstöðvar Íslands vegna úrvinnslu á óhefðbundnum skógarnytjum. Ekki var unnt að verða við beiðninni.
7.  Reynir skýrði í stuttu máli frá nýútkomnu maíblaði „Við skógareigendur.” Formaður lýsti ánægju sinni með innihald og útlit blaðsins og einnig hagstætt tilboð sem fékkst í prentun þess. Reynir þakkaði fyrir.
8.  María Ingvadóttir sem nú var mætt á fundinn rakti ýmsa undirbúningsvinnu er varða vottun á kolefnisbindingu, störf í kolefnisnefnd LSE, fjáröflunarleiðir o.fl. og lagði fram viðamikil gögn máli sínu til stuðnings, þar á meðal drög að samþykktum fyrir einkahlutafélag um kolefnisbindingu sem til stendur að stofna. Að því loknu yfirgaf hún fundinn og voru henni þökkuð dugmikil störf hennar.
9.  Samþykkt að Björn B. skrifi undir umboð til handa Ólafi Björnssyni hrl. til að gæta hagsmuna skógareigenda vegna eignarréttar á kolefnisbindingu í skógi sem nær til að kanna réttarstöðu skógareigenda í þessu sambandi og skila álitsgerð þar að lútandi.
10. Sjá lið 1.

11. Sjá lið 1.

12. Sjá lið 1.

13. Þórarinn sagði frá því að á aðalfundi LSE sem haldinn verður í Reykholti í Borgarfirði dagana 8. til 10. október n.k. verði m.a. farið í Skorradal og grisjun skoðuð á Stálpastöðum, en einnig verði farið í heimsókn að Fitjum.
14. Björn B. sótti aðalfund evrópskra skógareigenda, CEPF, sem stendur fyrir The Confederation of European Forest Owners sem var haldinn 3.-4. maí sl. í Nachod, sem er bær um 200 km austur af Prag í Tékklandi. Um 16 milljónir félagar eru aðilar að  þessum samtökum. Björn fékk þarna tækifæri til að kynna lítilega íslenska skógrækt. Þarna var m.a. kynnt átak sem er í gangi í Svíþjóð til að hámarka vöxt trjáa með áburðargjöf, sérstakri framræslu, án þess að veita henni út í ár og vötn o.fl., vegna verulega aukinnar eftirspurnar eftir timbri.
15. Björn taldi að LSE eigi að gera sig meira gildandi með faglegri umfjöllun á málefnum skógarbænda á fagráðstefnum.

16. Samþykkt að ferðakostnaður miðist við jafnvirði flugfargjalds fyrir stjórnarmenn utan höfuðborgarsvæðisins.
17. Næsti stjórnarfundur er áætlaður í júlí.

Fleira ekki tekið fyrir og fundi slitið um kl. 16:30.






Reynir Ásgeirsson, ritari
